MINUTI

KAMRA TAD-DEPUTATI

IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 24
L-Erbgħa, 6 ta’ Ottubru 2010

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:00 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Robert Arrigo; l-Onor. Helena Dalli; l-Onor. Austin Gatt (Ministru għall-Infrastruttura, Trasport u Komunikazzjoni); l-Onor. Charlò Bonnici (sostitut); l-Onor.  Chris Said (sostitut); u l-Onor. Anthony Zammit (sostitut) kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 23 li saret fit-23 ta’ Ġunju, 2010 ġew konfermati. 

KORRISPONDENZA

Iċ-Chairman informa lill-Onor. Membri li l-Kumitat kien irċeva din il-korrispondenza:

Ittra mibgħuta mid-Direttur Ġenerali fid-Dipartiment tat-Teżor b’risposta għall-informazzjoni mitluba mill-Kumitat fil-laqgħa numru 22 li saret fit-2 ta’ Ġunju, 2010. 
Iċ-Chairman informa wkoll lill-Onor. Membri li s-segretarja tal-Kumitat, f’isem il-Kumitat kienet bagħtet ittra lill-Ispeaker dwar il-kompożizzjoni tal-Kumitat.
Il-Kumitat ġie informat miċ-Chairman li kien hemm talba għall-filming tal-ewwel ftit minuti tal-laqgħa.  Il-permess ma ngħatax.

AFFARIJIET OĦRA
Iċ-Chairman beda biex jgħarraf lill-Membri tal-Kumitat bl-iskeda ta’ laqgħat li kien beħsiebu jagħmel għall-ġimgħat li ġejjin u fost l-oħrajn ippropona li l-Kumitat jiltaqa’ nhar it-Tnejn, it-Tlieta u l-Erbgħa, 11, 12 u 13 ta’ Ottubru rispettivament sabiex jiddiskuti r-Rapport tal-Awditur Ġenerali dwar l-estensjoni tal-power station ta’ Delimara. 
L-Onor. Austin Gatt oġġezzjona għall-fatt li s-Super One kien diġà ta din l-aħbar dakinhar stess f’nofsinhar meta l-Membri tal-Kumitat kienu għadhom ma ġewx avżati b’dan u talab li jittieħed vot. 
Iċ-Chairman oġġezzjona li jittieħed vot u għalhekk il-Membri min-naħa tal-Gvern ħarġu mill-kamra.

Fis-7:22 p.m. peress li kien hemm preżenti tliet Membri, ma kienx hemm quorum u għaldaqstant iċ-Chairman aġġorna l-Kumitat għal nhar it-Tnejn, 11 ta’ Ottubru, 2010 b’din l-aġenda:
Report by the Auditor General  - Enemalta Corporation Tender for Generating Capacity (GN/DPS 8/2006).
U talab li l-persuni msemmija hawn taħt jidhru quddiem il-Kumitat:

Is-Sur Francis Attard, Direttur Ġenerali, Dipartiment tal-Kuntratti; is-Sur Alfred Camilleri, Segretarju Permanenti fil-Ministeru tal-Finanzi, l-Ekonomija u Investiment; l-Inġ. Carl Camilleri, CEO, Enemalta; l-Inġ. Albert Farrugia, Manager Projects, Enemalta;  is-Sur Edmund Gatt Baldacchino, Chairman, Enemalta; is-Sur John Gatt Segretarju Permanenti fil-Ministeru għall-Infrastruttura, Trasport u Komunikazzjoni; l-Inġ. Peter Grima, Chief Technical Officer, Enemalta; l-Inġ. Joseph Mifsud, Mechanical Engineer Projects, Enemalta; is-Sur Joseph Mizzi; is-Sur David Spiteri Gingell; l-Inġ. Alex J. Tranter, Ex-Chairman, Enemalta

